
 

 

 

 

 Eusko ikaskuntzaren beka bat eskuratu zuen "Hiru 

uhainak" ipuinaren aldaeren ikerketa lanentzat.[1] 

Lanbidez euskara irakasle da eta itzultzaile. Mikel Dalbret 

idazlearekin elkarlanean, lehen eleberria euskaratu zuen 

(Hainbat zorte, Elkar, 2015). 

 

BIDASOAN GORA 

Eneko Aizpurua Urteaga 

Urak egiten duen ibiliaren kontra, ibaian gora abiatu 

da Eneko Aizpurua: Txingudiko badiako paduretan hasi 

eta Xorroxingo iturrian amaitu arte, bazterrik bazter 

ibiliko ditu Bidasoko urak eta lurrak, paisaiari eta 

pasaiariei beha. Bidaiariaren gogotik eta begietatik 

igaroko dira aspaldiko kontrabando-istorioak eta 

migratzaileen trafikoarenak, Barojaren eta Aitzolen 

estualdiak gerra zibilean, naziengandik ihesi ibilitako 

juduen eta aire-pilotuen gorabeherak, Zabalzaren eta 

Lopezen fin gaiztoa Endarlatsan, mugalariak, 

baserritarrak, eruditoak, filantropoak, faxistak… 

Begirada amultsu eta aldi berean zorrotza elkartzen 

ditu egileak, bizitakoaren lekukotasun zuzena eta 

irakurketa ugariek emandako jakituria, pasadizo 

xeheak eta gogoeta sakonak, guztiak egoki nahasturik 

liburu atsegin eta mamitsua osatzeko, berezi bezain 

gogoangarria. 

  EUSKAL LITERATURAZ GOZA! 

 

 

2022ko maiatzaren 2an 19:00etatik-20:00etara  
 

IKASBIDE KULTUR ELKARTEAN (Isabel II, 15 b.) 
Edu Zabalak zuzendua 

Eneko Aizpurua Urteaga  

1976 Lazkao (Gipuzkoa, Euskal Herria) 

Zuzenbidean lizentziaduna da eta lanbidez itzultzailea 

